
GOUVÈNÈ CUOMO PRAL ENTWODUI LEJISLASYON POU PRAN MEZI SEVÈ 
KONT ABI SEKSYÈL NAN LEKÒL SEGONDÈ YO AK NAN INIVÈSITE YO 

 
Plan an Ta Devlope Fason pou Fè Rapòtaj Obligatwa sou Abi Posib yo  

 
Jodi a, Gouvènè Andrew M. Cuomo te anonse li pral entwodui nouvo lejislasyon k ap egzije lòt 
moun, tankou antrenè ki nan lekòl segondè yo ak kolèj yo, pou yo rapòte imedyatman ba lapolis 
zak posib abi seksyèl sou timoun pandan yo kanpis yo.  
 
Dapre dènye lwa a, pa gen obligasyon pou okenn anplwaye kolèj rapòte zak abi seksyèl ba 
lapolis. Nan lekòl segondè yo, anpil pwofesyonèl edikasyon ak pwofesyonèl swen sante yo gen 
egzijans pou fè rapòtaj obligatwa, men antrenè yo pa gen egzijans sa a. Pwopozisyon Gouvènè 
pral abòde diferans sa yo pou kapab pi byen pwoteje timoun ki prezan nan kanpis lekòl segondè 
yo ak kolèj yo.  
 
Gouvènè Cuomo di konsa, “Paran yo bezwen asire pitit yo jwenn pwoteksyon nan pwogram ak 
aktivite kolèj yo òganize nan lokal yo. Lejislasyon sa a ap asire pou yo rapòte moun ki fè timoun 
yo mal ba lapolis san pèdi tan.” 
 
Anons Gouvènè Cuomo sou nouvo lejislasyon a vini apre dènye rapò ki te pibliye sou abi 
seksyèl sipoze ki te fèt nan pwogram espòtif nan Syracuse University ak Penn State.  
 
Pwojè-lwa a ap kontinye efò Gouvènè Cuomo ap fè san pran souf pou pwoteje timoun ki 
toupatou nan Eta New York kont abi seksyèl. Nan mwa out la, Gouvènè a te siyen yon lwa pou 
pi byen asire moun ki kondane pou zak seksyèl diskalifye pou vin chofè otobis lekòl yo. Antan 
Pwokirè Jeneral, Cuomo te ekri lwa efikas Electronic Securing and Targeting of Online 
Predators Act (e-STOP) ki egzije moun ki kondane pou zak seksyèl pou anrejistre imèl yo ak lòt 
idantifikatè Entènèt yo nan Rejis Delenkan Seksyèl Eta New York ki nan Divizyon Sèvis Jistis 
Kriminèl eta a. Lwa e-STOP jwenn kredi poutèt li fòse yo retire anpil ak yon pakèt kont ki 
asosye avèk delenkan seksyèl nan sitwèb rezo sosyal prensipal yo.  
 
Nan mwa oktòb la, Divizyon Sèvis Jistis Kriminèl te lanse yon nouvo fonksyon ki pèmèt itilizatè 
Facebook yo jwenn enfòmasyon sou teknik ak delenkan seksyèl danjere k ap viv nan katye yo, 
toupre espas travay yo ak lekòl yo avèk senpleman kèk klik epi san yo pa sòti nan sitwèb rezo 
popilè a. 

